
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar |-Erbgha, 26 ta’ Jannar, 2022.

Numru 15
Rikors numru 29/20/1 BS
Charlayne Josephine Mintoff
V.

Jason George Mintoff u Louis Mintoff

1. Dan huwa appell wara kawza mibnija mill-attrici appellata kontra
zewgha Jason George Mintoff u missieru Louis Mintoff. Fi zmien il-
prezentata ta’ dawn il-pro¢eduri l-attrici u Jason George Mintoff kienu
jinsabu ghaddejjin minn proceduri ta’ separazzjoni personali u kienu
jghixu fresidenzi separati. L-attri¢i baqghat tirrisjedi fid-dar matrimonijali
f'Ghasri filwaqt li I-konvenut kien jirrisjedi fpenthouse gewwa Marsalforn.
L-attrici ssostni fir-rikors guramentat taghha illi f'xi zmien bejn id-9 ta’April,

2020, u s-17 ta’April, 2020, is-serraturi tad-dar matrimonjali gew mibdula,

u skont Il-attrici huma biss il-konvenuti li setghu jibdlu din is-serratura

peress li huma ghandhom sett ¢wievet kull wiehed.

2. F’dawn il-pro¢eduri hija talbet ghalhekk lil Ewwel Qorti sabiex:

“1. Tiddikjara li l-agir tal-konvenuti jew min minnhom meta bidlu s-
serraturi tal-bibien ta’ barra tad-dar matrimonjali ‘Suenos’, Triq Salvu
Gambin, Ghasri, u sakkru barra lill-attrici jikkostitwixxi spoll vjolenti u
klandestin a dannu u pregudizzju tad-drittijiet serju tal-attrici;

2. Tikkundanna lill-konvenuti jew min minnhom jisporgaw I-ispoll
minnhom kommess fi zmien qasir u perentorju li jigi lilhom prefiss minn
din il-Qorti billi jew min minnhom jigu ordnati jibdlu s-serraturi mill-gdid
ma’ dak li kien hemm qabel ma sar I-ispoll jew billi jipprovdu access
liberu ghad-dar matrimonjali mod iehor lill-attrici kif joghgobha tipprovdi
din il-Qorti biex |-attri¢i tigi reintegrata fil-pussess tal-istess dar
matrimonijali;

3. Fin-nuqqas li I-konvenuti jirripristinaw l-ispoll minnhom kommess sa
zmien lilhom moghti, tawtorizza lill-attri¢i tbiddel is-serraturi jekk hemm
bzonn b’opera ta’ perit nominand, u dan a spejjez tal-konvenuti.

Bl-ispejjez kontra I-konvenuti u bl-inguzjoni tal-konvenuti ghas-

subizzjoni li ghaliha minn issa huma mharkin.”
3. ll-konvenuti appellanti ec¢epew, inter alia, (1) li Louis Mintoff
m’huwiex legittimu kontradittur fdin l-azzjoni, (2) li I-attri¢i jehtiegilha
tipprova li jezistu |-elementi kostituttivi kollha ta’ kawza ta’ spoll, (3) Ii |-
attri¢i allontanat ruhha u abbandunat id-dar matrimonjali minn jeddha u
marret toqghod ghand il-genituri taghha xhur qabel dawn il-pro¢eduri, u
(4) i I-mertu ta’ dawn il-proc¢eduri huwa ezawrit stante li wara li giet
prezentata din il-kawza gie esegwit il-mandat ta’ deskrizzjoni numru

38/2020BS permezz ta’ zgass u s-serratura nbidlet minn mastrudaxxa

nkarigat mill-attrici waqt li ¢-cwievet gew depozitati taht l-awtorita” tal-

Qorti.

4. Bis-sentenza tal-Qorti tal-Magistrati (Ghawdex) Gurisdizzjoni

Superjuri (Sezzjoni Generali) tat-8 ta’ Gunju, 2021, gie deciz hekk:

“Ghal dawn ir-ragunijiet, il-Qorti gieghda taqta’ u tiddeciedi I-kawza billi:
Tichad I-e¢cezzjonijiet kollha.

Tilga’ I-ewwel talba u tiddikjara u tiddeciedi illi I-konvenuti abbuzivament
u llegalment ikkommettaw spoll vjolenti fil-konfront tal-attri¢ci meta gew
mibdula s-serraturi tal-bibien ta’ barra tad-dar matrimonjali ‘Suenos’,
Trig Salvu Gambin, Ghasri.

Fir-rigward tat-tieni u t-tielet talba galadarba ¢-cwievet tal-fond jinsabu
depozitati taht l-awtorita® taghha, il-Qorti tiddikjara I-impossibilita™ li
tilga’ dawn it-talbiet kif dedotti u ghaldaqgstant tillibera lill-konvenuti mill-
osservanza tal-gudizzju.

Tordna li I-ispejjez ta’ din il-kawza ghandhom jithallsu mill-konvenuti.”

5. ll-konvenuti prezentaw ir-rikors tal-appell taghhom fil-21 ta’ Gunju,
2021, permezz ta’ liema talbu lil din il-Qorti sabiex tirrevoka, thassar u
tannulla s-sentenza appellata, tilga’ I-ec¢¢ezzjonijiet imgajma jew liema
wahda minnhom, u tiddeciedi din il-kawza billi tichad it-talbiet tal-attrici

appellata.

6. L-appellata prezentat ir-risposta tal-appell taghha flimkien m’appell
incidentali fl-14 ta’ Lulju, 2021, permezz ta’ liema talbet li I-appell tal-
konvenuti jigi michud, filwaqt li s-sentenza tal-Ewwel Qorti tigi rriformata

billi jigu milqugha wkoll it-tieni u t-tielet talbiet.

7. ll-konvenuti prezentaw ir-risposta tal-appell taghhom ghall-appell

in¢identali tal-attrici fis-17 ta’Awwissu, 2021, permezz ta’ liema talbu lil

din il-Qorti sabiex tichad l-appell in¢identali intavolat mill-attri¢i.

Ikkunsidrat;

L-Appell Principali

L-Ewwel Aggravju

8. Permezz ta’ dan l-aggravju I-konvenuti appellanti jsostnu li [-Ewwel
Qorti kienet Zzbaljata meta rriteniet li Louis Mintoff huwa legittimu
kontradittur ghax kellu kopja tac-¢wievet tal-fond in kwistjoni. Jghidu i
skont il-gurisprudenza kawza ta’ spoll tista’ ssir kontra kull min jiehu
sehem bl-eghmil spoljattiv, basta dan jigi pruvat u li hija |-attri¢i li ghandha
l-oneru tal-prova li Louis Mintoff ha xi sehem fl-allegat att spoljattiv.
Isostnu li mhux bizzejjed ghall-attrici li tipprova li Louis Mintoff kellu kopja
tac-cavetta u li ma kienx bizzejjed ghall-Ewwel Qorti li tghid li ghad trid

tistabilixxi |-fatti.

9. L-attrici appellata tghid li mill-provi rrizulta ¢ar li min biddel is-

serratura tal-garaxx kellu bilfors jaghmel hekk minn naha ta’ gewwa tal-

bieb u li z-zewgd konvenuti kellhom kopja ta¢-cavetta tad-dar. Tghid li
Louis Mintoff kellu kull opportunita’ li jipprova li mhux hu izda huwa lanqas
biss deher ghas-seduti tal-Qorti. Targumenta li Louis Mintoff ma ha |-
ebda passi biex jipprotegdi |-proprjeta’ ta’ ibnu jekk xi hadd mhux maghruf
gaflu barra u wkoll li baga’ passiv u ma offra I-ebda assistenza meta kien

ged isir I-izgass mill-Marixxal tal-Qorti.

10. L-Ewwel Qorti ghamlet is-segwenti konsiderazzjonijiet dwar dan il-

punt:

“ll-konvenut Louis Mintoff ec¢epixxa li mhuwiex legittimu kuntradittur
ghat-talbiet attrici.

Jidher illi I-konvenut Louis Mintoff gie mharrek abbazi tal-fatt illi hu ukoll
kellu kopja tac-¢wievet tad-dar matrimonjali u tal-garaxx. Tajjeb jinghad
illi din id-dikjarazzjoni ta’ l-attrici ma gietx kontestata anki ghaliex I-
konvenuti ghazlu illi ma jixhdux fdawn il-proceduri. Fin-nuqqas ta’
konstestazzjoni fdan ir-rigward u peress illi 1-Qorti ghadda trid
tistabbilixxi I-fatti, il-Qorti hija tal-fehma megjusa illi I-konvenut Louis

Mintoff, qua detentur ta’ kopja tac-cwievet tal-fond de quo ghandu I-
interess li trid il-ligi. Ghalhekk din I-ec¢¢ezzjoni sejra tigi michuda.”

Konsiderazzjonijiet ta’ din il-Qorti

11. Fil-fehma tal-Qorti dan l-aggravju m’ghandux mis-sewwa. L-
appellanti jsostnu li l|-attrici kellha tressaq prova li Louis Mintoff kien
ikkommetta jew ippartecipa fl-att spoljattiv u li fl-assenza ta’ din il-prova
Louis Mintoff kellu jigi dikjarat li mhux legittimu kontradittur f'din I-azzjoni.
Dan l-argument pero” huwa Zbaljat. Din il-prova jehtieg li ssir fil-mertu,

izda mhux fl-istadju tad-determinazzjoni ta’ min hu legittimu kontradittur.

Sabiex jigi determinat jekk Louis Mintoff huwiex legittimu kontradittur il-
prova li ghandha taghmel I-attri¢i hija fug bazi prima facie, ghaliex id-
determinazzjoni ta’ min hu legittimu kontradittur issir minghajr pregudizzju
ghad-determinazzjoni tat-talbiet attrici fil-mertu. Kif intgal mill-Prim’Awla
tal-Qorti Civili fis-sentenza Grace Borg v. Edward Basile et tat-8 ta’

Settembru, 2019:

“II-Qorti, hija u tiddelibera dwar |-ec¢ezzjoni, trid isserrah biss fuq dak li
[-attur jallega fid-domanda, u mhux fuq jekk fil-fatt humiex fondati; fi
kliem iehor jekk humiex veri jew le. Dan |-ezami jsir iktar tard. F’dan I-
istadju, id-domanda tal-attur tigi ammessa fil-konfront tal-konvenut
ghall-mument biss u provizorjament - si vera sint exposita.”

12. L-attri¢i xehdet li hemm tlett persuni li ghandhom ¢avetta ghall-fond
in kwistjoni: hi u z-zewg konvenuti. Din ix-xhieda la giet kontestata u
langas kontradetta. Imbaghad, mix-xhieda tal-mastrudaxxa Michael
Camilleri jirrizulta li min biddel is-serratura bilfors kellu bzonn li [-ewwel
jaccedi gewwa I|-fond ghaliex dan it-tibdil seta’ jsir biss min-naha ta’
gewwa. Ghalhekk fil-fehma ta’ din il-Qorti dawn il-provi huwa suffi¢jenti
sabiex fuq bazi prima facie jigi determinat li Louis Mintoff huwa legittimu

kontradittur f'din I-azzjoni.

13. Ghaldagstant il-Qorti tqis li dan |-aggravju huwa infondat u qed jigi

michud.

It-Tieni Aggravju

14. Permezz ta’ dan l-aggravju l-appellanti jilmentaw li I-Ewwel Qorti
ma kinitx korretta meta laqghet it-talbiet attri¢i fil-mertu billi |-attric¢i nagset
ghal kollox milli tipprova li huma jew min minnhom wettqu I-att spoljattiv
lamentat minnha. Isostnu li I-Ewwel Qorti ma tghid imkien mnejn wasslet
ghall-konkluzjoni taghha u donnha waslet biex taghmel dawn I-
assunzjonijiet minghajr l-ebda prova. Jargumentaw illi huma bil-
gurament taghhom u sa mill-bidu tal-kawza qalu li huma ma wettqu I-ebda
att spoljattiv u ghalhekk kien jinkombi fuq I-attri¢i illi tissodisfa |-oneru tal-
prova li I-konvenuti mharrka minnha wettqu I-att spoljattiv allegat, haga li
hija m’ghamlitx. Jghidu li I-argument tal-appellata mibni fuq il-fatt li huma
kellhom i¢-Ewievet tal-fond ma jaghmel I-ebda sens peress li I-attrici ma
ressget l-ebda prova tal-involviment taghhom, liema prova kellha tkun
wahda diretta. Isostnu |i dak allegat mill-attrici jammonta ghar-reat
kriminali ta’ ragion fattasi u ghalhekk m’ghandux japplika oneru ta’ prova
batut jew xi prova kongetturali, ¢irkostanzjali jew assunzjoni, izda prova li
tersaq hafna lejn dik rikjesta fil-kamp penali. Jghidu li kienet I-attrici li
kkapparrat id-dar matrimonjali li hija parafernali ta’ Jason Mintoff u
jistagsu ghalfejn marret togghod fid-dar tieghu meta r-relazzjoni taghhom
spi¢¢at u m’ghandhomx tfal, u jzidu li din hija messa in scena tal-attrici
sabiex tipprovoka lil zewgha. Fir-rigward tax-xhieda tal-mastrudaxxa

jghidu li din m’hijiex prova kontra taghhom ghaliex setghat kienet I-attrici

li biddlet is-serratura jew xi hadd fisimha u li dan huwa possibbli
kkonsidrat il-manuvri li ged taghmel fil-kawza ta’ separazzjoni. Jghidu i
[-attrici u ommha m’humiex kredibbli ghaliex ix-xhieda taghhom hija

konfuza u kontradittorja.

15. L-appellata tirribatti illi dan [-aggravju huwa infondat ghall-istess
ragunijiet esposti in risposta ghall-ewwel aggravju. B’zieda ma’ dan tghid
illi meta kienet marret id-dar matrimonjali u sabet is-serratura tal-garaxx
mibdula u dik tal-bieb tad-dar b’¢avetta imblokkata fiha, hija kienet fil-
pussess tad-dar matrimonjali u ta¢-cwievet u ma kellha assolutament |-

ebda raguni ghalfejn tivvinta storja bhal din.

16. L-Ewwel Qorti ghamlet is-segwenti konsiderazzjonijiet:

“L-azzjoni attrici hija l-actio spolii. Din hija wahda minn erba’ azzjonijiet
possessorji kontemplati taht il-Kodiéi Civili. Huwa ben magHruf li I-actio
spolii hija azzjoni ta’ natura pubblika mpernjata fuq bzonn socjali Ii jigi
protett il-pussess u li kull ¢ittadin jihi prekluz milli jiehu I-ligi fidejh.
Ghalhekk azzjoni ta’ spoll isservi sabiex jigi reintegrat il-pussess li jkun
gie mfixkel.

L-azzjoni ta’ spoll hija regolata permezz ta’ I-artikolu 535 tal-Kap. 16.
Iddisposizzjoni taqra hekk:

“(1) Jekk persuna tigi, bil-vjolenza jew bil-mohbi, imnezzgha mill-
pussess, ta’ liema xorta jkun, jew mid-detenzjoni ta’ haga mobbli jew
immobbli, hija tista’, fi zmien xahrejn mill-ispoll titlob, b’azzjoni kontra I-
awtur ta’ spoll, li terga’ tigi mqeghdha fdak il-pussess jew fdik id-
detenzjoni, kif jinghad fl-Artikolu 791 tal-Kodicci ta’ Organizzazzjoni u
Procedura Civili.

(2) Dan it-tgeghid mill-gdid fil-pussess jigi ordnat mill-qorti, wkoll jekk il-
konvenut ikun is-sid tal-haga li taghha Il-attur ikun bata l-ispoll.” Minn din
id-dispozizzjoni jidher illi tlieta huma I-elementi kostituttivi tal-azzjoni ta’
spoll:

Pagna 8 minn 16



App. Civ.29/20/1

a) ll-pussess (actor docere debet possidesse)
b) L-att spoljattiv (spoliatum fuisse)

c) L-att seAH fix-xahrejn immedjatament gabel inbdew il-proceduri
dwar l-ispoll (infra bimestre deduxisse)

Dawn it-tleft elementi huma kumulattivi u mhux alternattivi ghal xulxin
b’tant illi jekk wiehed minn dawn I-elementi jkun nieges I-azzjoni ma
tirnexxix.

II-Pussess

Dwar |-element tal-pussess inghad illi “ghall-azzjoni ta’ spoll, bizzejjed li
Jkun pussess ta’ kull xorta; kwindi tant il-pussess materjali di fatto, kemm
il-pussess legittimu minghajr il-materjali detenzjoni tal-haga kif ukoll il-
pussess di diritto ta’ min ikun akkwista I-haga.”

Fis-sentenza fl-ismijiet Tiziana Pane’ vs Antonio Pane’ deciza
millPrim’Awla tal-Qorti Civili fid-29 ta’ Settembru 2011 inghad hekk:

“llli dwar l-ewwel element, huwa mehtieg Ii jintwera li, fil-waqt li sar I-

ghamil ilmentat, il-parti attri¢i kienet fil-pussess imqar materjali jew ta’

fatt. Minbarra dan, il-pussess ma ghandux ikun ekwivoku imma fid-

dieher, ukoll jekk ikun ghal waqt qasir, u I-Qorti ghandha tillimita ruhha

biss biex tqgis il-fatt tal-pussess u dak tal-ispoll. Mhux mehtieg Ii I-

pussess li jista’ jithares minn azzjoni bhal din ikun wiehed esklussiv;”
Huwa ormai pacifiku fil-qurisprudenza nostrana li I-azzjoni ta’ spoll tista’
tigi ezercitata anki meta I-ispoljant ikollu |-komproprjeta’ tal-haga i
taghha l-ispoljat ikun sofra l-ispoll.

Fil-kaz ta’ llum m’hemm ebda dubju illi I-attrici kellha access liberu ghall-
post u kienet tidhol u tohrog fih kull x’hin trid anki ghaliex ghalkemm
hemm pendenti proceduri ta’ separazzjoni personali bejn I-attrici u I-
konvenut Jason George Mintoff, il-fond de quo ghadu sa llum jifforma
d-dar matrimonjali tal-partijiet. Anke jekk fir-risposta guramentata
tieghu I-imharrek iressaq l-argument illi kienet proprju l-attrici i
allontanat ruhha mid-dar matrimonjali, dan I-argument ma jistax iregi
fazzjoni bhal dik ta’ llum. Fil-kuntest tat-talbiet attri¢i dak illi I-Qorti hija
msejjha tistabbilixxi huwa jekk kienx hemm pussess mhux jekk kienx
hemm residenza.

Fid-dawl ta’ dawn il-kunsiderazzjonijiet, il-Qorti ssib illi dan I-element fl-
azzjoni attrici gie ppruvat.

Spoliatum fuisse:
lli dwar |-element ta’ I-ispoll vjolenti u klandestin, fil-kawza fl-ismijiet

Joseph Baldacchino vs Emanuel Falzon Fava deciza fit-22 ta’ April,
1988 hie ritenut mill-Qorti ta’ I-Appell illi:

“Hemm certi rekwiziti li ghandhom jigu sodisfatti sabiex tkun tista’ tigi
ezercitata lI-azzjoni ta’ spoll, fosthom li I-ispoll isir bil-vjolenza jew bil-
mohbi u min jikkometti l-ispoll ikollu I-intenzjoni li jippriva lill-pussessur
jew detentur tal-haha mobbli jew immobbli mill-pussess jew detenzjoni
li huwa jgawdi.”

Sabiex ikun sodisfatt dan it-tieni element jehtieg issir il-prova li |-att ta’
spoll sar b’mod arbitrarju, kontra r-rieda tal-possessur u bil-mohbi ta-1-
pussessur.

Fil-kaz ta’ llum I-attri¢i tilmenta mill-fatt illi sabet is-serraturi mibdula.
Dan il-fatt intebhet bih meta hi stess marret sabiex taccedi ghad-dar
matrimonjali. Il-mastrudaxxa nkarigat mill-Qorti spjega kif sabiex
jinbidlu s-serraturi tal-bieb tad-dar u tal-garaxx wiehed jehtieg illi bilfors
ikollu I-ac¢ess minn naha ta’ gewwa tal-bibien u dan minhabba I-mod
ta’ kif is-serraturi jintrabtu fuq in-naha ta’ wara tal-bieb. Mix-xhieda tal-
attrici jidher illi kien hemm tlett kopji tac-cwievet, wahda minnhom
kienet izzommha hi waqt illi z-zewg kopji I-ohra kienu kopja ghand kull
wiehed mill-konvenuti. L-attrici xehdet ukoll illi I-konvenut Jason George
Mintoff kien jac¢edi gewwa I-fond meta ma jkunx hemm hi fid-dar u dan
il-fatt ma giex kontestat.

Tajjeb jinghad illi ma jirrizultax illi I-attrici rraportat dan il-fatt lil Pulizija u
filfatt lanqas ma jirrizultaw pro¢eduri dwar ragion fattasi fil-konfront tal-
konvenuti.

ll-konvenuti cahdu li kkommettew spoll u meta I-Marixxall tal-Qorti talab
lill-konvenut Jason George Mintoff ghac-¢wievet tal-fond ghall-fini li jigi
ezegwit il-mandat ta’ deskrizzjoni, I-imsemmi konvenut baqa’ jinsisti li
ma kellux kopja tac-cwievet tant li I-attrici kienet kostretta tintavola
rikors sabiex titlob li jsir sgass.

Ghalkemm il-konvenuti ma ressqu ebda provi u waqt illi fir-risposta
taghhom jichdu li kkommettew spoll, fl-istess waqt, sabiex jiggustifikaw
l-agir taghhhom, permezz tal-ec¢ezzjoni numru hamsa (5) jec¢epixxu li
“I-attrici minn jeddha allontanat ruhha minn u abbandunat il-fond
imsemmi fir-rikors mahluf u marret toqghod fid dar tal-genituri taghha
xhur gabel dawn il-proc¢eduri”. Ghalkemm [-attrici stess tikkonferma li
marret tghix fid-dar tal-genituri taghha sabiex tassistihom, dan ma
Jaghtix lill-konvenuti jew min minnhom il-jedd illi jinbidlu s-serraturi tal-
fond. Fil-kaz ta’ llum jirrizulta ppruvat dan it-tieni element tal-azzjoni
peress li fil-fehma talQorti s-serraturi nbidlu fug inkarigu tal-konvenuti
Jew min minnhom minghajr I-gharfien u I-kunsens tal-attrici.

Infra bimestre deduxisse

Dan l-element irid illi I-kawza tigi ntavolata entru xahrejn minn mindu
Jsehh [-att spoljattiv.

Fil-kawza fl-ismijiet Alfred Paul Farrugia noe vs Peter Paul Cutajar
deciza fit-13 ta’ Frar 2004 mill-Prim’Awla tal-Qorti Civili inghad illi:

“Dan huwa terminu ta’ dekadenza estintiva tal-azzjoni ta’ spoll fis-sens
li jekk ma jigix provat Ii I-azzjoni saret fi zmien xahrejn mid-data tal-att
spoljattiv allura lazzjoni ta’ spoll privileggjat ma tistax treggi.”

Jinkombi fuq l-attur illi jipprova I-fatt minnu allegat. F’dan il-kuntest il-
prova trid tkun dwar il-mument meta sehh Il-att spoljattiv u mhux
ilimument meta l-attur ikun intebah bl-ispoll.

L-attrici tghid illi kienet marret fid-dar matrimonjali fl-710 ta’ April 2020 u
dak inhar dahlet fil-fond minghajr xkiel. Meta regghet marret gimgha
wara u cioe fis-16 ta’ April 2020 hija ntebhet li s-serraturi kienu nbidlu.
I, il-kawza odjerna giet intavolat fit-8 ta’ Mejju 2020 u ghalhekk infa
bimestre deduxisse.

Fid-dawl ta’ dawn il-kunsiderazzjonijiet, il-Qorti ssib illi saret il-prova tal-
agir lamentat u li per konsegwenza gie ppruvat I-ispoll fil-konfront tal-
attrici.”

Konsiderazzjonijiet ta’ din il-Qorti

17.  Mill-atti jirrizulta illi I-fond in kwistjoni huwa d-dar matrimonjali tal-
attrici u I-konvenut Jason George Mintoff. Jirrizulta illi I-partijiet huma
sseparati de facto u Ili kienet l-attri¢i li kienet qed tirrisjedi fid-dar
matrimonjali fiz-zmien tal-allegat att spoljattiv. Ghalkemm [-appellanti
jaghmlu c¢ertu enfazi fuq il-fatt li I-attri¢i kienet ged tgatta xi zmien tghix
mal-genituri taghha, jibga’ I-fatt illi mill-provi jirrizulta I-pussess necessarju
ghal finijiet ta’ din l-azzjoni. Skont il-ligi, sakemm tigi pronunzjata s-
separazzjoni personali tal-partijiet, iz-zewg konjugi ghandhom dritt li
jkollhom acc¢ess ghal u li jirrisjedu fid-dar matrimonjali, irrispettivament
mill-kwistjoni tat-titolu fuq l-istess fond, u dan sakemm ma jkunx hemm xi

ordni tal-Qorti li xi hadd mill-partijiet ghandu jghix fid-dar matrimonjali ad

eskluzjoni tal-parti I-ohra. F’din il-kawza ma jirrizultax li nghata xi ordni
ta’ dan it-tip fil-pro¢eduri ta’ separazzjoni personali li |-partijiet ghandhom
pendenti quddiem il-Qorti, u ghalhekk it-tnejn li huma ghandhom dritt li

jkollhom ac¢cess ghal din id-dar.

18. Fir-rigward tal-argument tal-appellanti illi kienet I-attrici stess li
bidlet is-serratura tal-bieb tal-garaxx u imblokkat is-serratura tal-bieb tad-
dar principali bhala “manuvra”, il-Qorti tirrileva illi I-ebda provi ma tressqu
li jistghu jwasslu lil Qorti biex ta¢c¢etta dan I-argument tal-appellanti. Fejn
il-konvenut jiddefendi ruhu kontra |-pretensjonijiet attrici mhux biss billi
jopponi dawn it-talbiet, izda billi jaghti verzjoni fattwali kontrastanti ghal
dik attrici, il-Qorti trid tevalwa liema verzjoni hi I-aktar kredibbli fug bilan¢
ta’ probabilita™. [l-Qorti ma tagbilx mal-appellanti li I-oneru tal-prova fdin
il-kawza huwa wiehed li joqrob aktar lejn dak applikabbli fil-kamp
kriminali. L-oneru tal-prova fil-kamp civili huwa ta’ bilan¢ ta’ probabilitajiet
u m’huwiex permess li jigi applikat xi grad iehor ta’ prova sakemm mhux
indikat fil-ligi. Il-fatt li l-atti allegati jikkostitwixxu wkoll reat huwa
rrelevanti, ghaliex I-azzjoni kriminali u l-azzjoni ¢ivili huma indipendenti

minn Xulxin.

19. Mill-provi, u senjatament mix-xhieda tal-mastrudaxxa Michael
Camilleri, jirrizulta illi t-tibdil tas-serratura tal-garaxx bilfors kellu jsir min-

naha ta’ gewwa. Peress illi ma jirrizultax, u wisq anqas gie allegat, li kien

hemm xi break-in fil-fond in kwistjoni, minn din ix-xhieda logikament u
necessarjament ghandu jsegwi li din is-serratura nbidlet minn xi hadd i
kellu ac¢ess ghall-fond in kwistjoni. Mill-provi jirrizulta u m’huwiex
kontestat illi huma tlieta I-persuni li ghandhom c¢wievet ghal fond in
kwistjoni u li ghalhekk ghandhom aécess ghalih, u cioe™ I-attri¢i u |-
konvenuti. 1l-Qorti wara li regghet ezaminat il-provi tagbel mal-Ewwel
Qorti li I-verzjoni attrici hi aktar kredibbli. Mhux verosimili li kienet |-attrici
li wettget dawn l-atti, izda kienu I-konvenuti bejniethom b’rieda wahda
komuni li wettqu I-atti spoljattivi in kwistjoni. Ghaldagstant il-Qorti tqis li
d-decizjoni tal-Ewwel Qorti f'dan ir-rigward hija korretta u m’hemmx lok li

tigi varjata kif mitlub mill-appellanti.

It-tielet aggravju tal-konvenuti u |-appell incidentali tal-attrici

20. Peress illi t-tielet aggravju tal-konvenuti u l-appell in¢identali tal-
attri¢i t-tnejn jittrattaw il-kwistjoni dwar jekk il-mertu ta’ din il-kawza huwiex

ezawrit, il-Qorti tgis Ii jkun utli li jigu ezaminati flimkien.

21. ll-konvenuti jargumentaw fl-aggravju taghhom li I-Ewwel Qorti
kellha tilga’ I-e¢cezzjoni taghhom li [-mertu ta’ dawn il-proceduri huwa
ezawrit peress li meta gie esegwit il-mandat ta’ deskrizzjoni u gie sgassat
il-bieb, is-serraturi nbidlu minn mastrudaxxa mqgabbad mill-Qorti u ¢-

¢cwievet gew depozitati taht |-awtorita™ tal-Qorti, fejn ghadhom jinstabu

hekk depozitati sallum. Jghidu li ghalhekk illum-il gurnata huma ma
jistghux jaghmlu dak mitlub fit-tielet talba attrici, u ¢ioe" li jispurgaw I-ispoll
billi s-serraturi u ¢-¢wievet inbidlu b’ordni tal-Qorti u I-pussess taghhom

jinstab fidejn il-Qorti.

22. L-attrici minn naha taghha tikkontendi li I-mertu ta’ dawn il-
proceduri m’hu ezawrit xejn ghaliex kien wiehed biss mill-bibien li gie
sgassat, filwaqgt li I-bieb I-iehor ghadu bi¢-¢avetta imblukkata go fih.
Issostni li ghalhekk [-Ewwel Qorti kellha tikkundanna lill-konvenuti u

tordnalhom jispurgaw I-ispoll billi jibdlu s-serratura tal-bieb principali.

23. L-Ewwel Qorti ghamlet is-segwenti konsiderazzjonijiet dwar dan il-

punt:

“L-istitut tal-ispoll huwa ntiz sabiex ihares I-istatus quo tal-partijiet u din
I-azzjoni hija I-ghodda Ii bih jihi ripristinat I-istatus quo ante tal-parti i
giet vjolentement u klandestinament imnezza mill-pussess.

Fir-risposta dJuramentata taghhom il-konvenuti jecepixxu i |-
procediment gie ezawrit una volta li ¢-Cwievet jinsabu depozitati I-Qorti.
Dan l-argument kien ireqgi li kieku rrizulta li ma giex kommess spoll fil-
konfront tal-attrici. La darba I-Qorti sabet, ghar-ragunijiet premessi illi
rrizulta li Ikonvenuti kkommettew spoll, allura m’ghadx hemm lok ta’
dikjarazzjoni li I-pro¢ediment huwa ezawrit.

Jirrizulta illi in segwitu ghall-isgass ezegwit mill-Marixxall tal-Qorti li
kellu jaccedi ghall-fond sabiex jezegwixxi I-mandat ta’ deskrizzjoni, is-
serraturi tal-bibien ta’ barra tad-dar u tal-garaxx inbidlu mill-
mastrudaxxa nkarigat mill-Qorti u ¢-éwievet ittiehdu minnufih  mill-
Marixxall tal-Qorti li ghadda sabiex iddepozitahom fis-safe tal-Qorti.
Ghalhekk illum il-gurnata ebda wahda mill-partijiet m’ghandha acc¢ess
ghall-fond de quo u kull access mehtieg jista’ jigi ezecitat biss u
unikament bl-awtorizazzjoni tal-Qorti. Ghal dawn ir-ragunijiet ebda
wiehed mill-konvenuti ma jista jirripristina |-pussess tal-fond favur |-
attrici.

Fid-dawl ta’ dawn il-kunsiderazzjonijiet il-Qorti tinsab fl-impossibilita li
tilga’ t-tieni u tat-tielet talba kif dedotti.”

Konsiderazzjonijiet ta’ din il-Qorti

24. Minn gari tal-konsiderazzjonijiet tal-Ewwel Qorti jirrizulta i t-tielet
talba attrici giet mi¢huda ghaliex wara li sar I-izgass mill-marixxall tal-
Qorti, inbidlet is-serratura tal-bieb tal-garaxx minn mastrudaxxa mahtur
mill-Qorti u ¢-cwievet il-godda dew depozitati taht I-awtorita™ tal-Qorti. L-
attrici ssostni li din il-Qorti tista’ tawtorizza r-rilaxx ta’ dawn i¢-Cwievet u
fil-fatt hekk ghandu jigi ordnat b’din is-sentenza. Detto dan, il-Qorti ma
tistax tonqos milli tosserva li l-izgass mill-Marixxall kellu jsir proprju
ghaliex il-konvenuti biddlu s-serratura u meta mar |-ufficjal ezekuttiv biex
iwettaq il-mandat ta’ deskrizzjoni hadd mill-konvenuti ma fetah u ghalhekk
kellu jsir l-izgass. Ghaldagstant il-Qorti tgis li I-konvenuti ghandhom
jaghmlu tajjeb ghal kwalunkwe spiza li tista’ tigi inkorsa mill-attri¢i biex

tikseb ir-rilaxx ta¢-¢wievet minn taht l-awtorita™ tal-Qorti.

25. Inoltre, kif sewwa targumenta l-attri¢i, dan m’huwiex I-unika bieb
fuq liema gie kommess att spoljattiv mill-konvenuti. Jirrizulta illi minn
barra li bidlu s-serratura tal-bieb tal-garaxx il-konvenuti wkoll imblokkaw
is-serratura tal-bieb principali tad-dar billi hallew ¢avetta magsuma fiha.
Din is-serratura ma ntmissitx mill-marixxal ghax hekk jidher mill-provi.
Dan ifisser ghalhekk li I-konvenuti huma zbaljati meta je¢c¢epixxu li I-mertu
ta’ dawn il-pro¢eduri huwa ezawrit peress li mhux minnu li m’hemm I|-ebda

att spoljattiv li jrid jigi spurgat minnhom. Ghandha ragun I-attrici li I-Ewwel

Qorti ma kellhiex tichad din it-talba taghha izda kellha tordna li I-konvenuti
jnehhu l-ispoll kommess minnhom meta imblokkaw is-serratura tal-bieb

principali tad-dar matrimonjali tal-konjugi Mintoff.

26. Ghaldagstant I-aggravju tal-konvenuti gieghed jigi michud, filwaqt
li I-appell in¢identali tal-attri¢i gieghed jigi milqugh. Peress illi I-aggravji
kollha fil-mertu tal-konvenuti gew mi¢huda I-Qorti tqis li m’hemmx ghalfejn

li jigi trattat I-aggravju taghhom dwar il-kap tal-ispejjez.

Ghal dawn il-motivi il-Qorti taqta’ u tiddeciedi billi tichad I-appell tal-
konvenuti u tilga’ l-appell inc¢identali tal-attrici, tordna lill-konvenuti
Jjispurgaw l-ispoll kommess minnhom fuq il-bieb prin¢ipali tal-fond bl-isem
“Suenos”, Trig Salvu Gambin, Ghasri u jirripristinaw |-a¢c¢ess tal-attrici
ghall-istess fond minnufih, u filwaqt li tawtorizza lil kull wiehed mill-konjugi
Mintoff sabiex jirtiraw kopja tac-Cavetta depozitata fil-Qorti b’referenza
ghall-esekuzzjoni tal-mandat ta’ deskrizzjoni 38/2020, tikkundanna lill-
konvenuti jirrimborsaw lill-attrici |-ispejjez |i jistghu talvolta jigu inkorsi

minnha sabiex tikseb ir-rilaxx ta¢-cwievet tal-garaxx.

L-ispejjez kollha jithallsu mill-konvenuti.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
da

